
Ne rón꞉kwe, Eve wahaná꞉tonhkwe ne 
ró꞉ne, ne tsi áonha kaʼnisténhsera 
ontená꞉tonhkwe tsi nonkwá 
nonkweʼshón꞉a. 



Kí ó꞉niare ne tiaonhá꞉ʼa 
tkaʼnikonhrhá꞉tha ó꞉ni tkatsítsho tsi 
nihá꞉ti ne kontírios shakoiaʼtíson ne 
Roiá꞉ner Rawenni꞉io. Nó꞉niare 
waharihwanónʼtonhse ne tsothonwí꞉sen, 
“kwáh ken ne Rawenni꞉io wahiaró꞉ri ne 
tóhsa ahsá꞉iake ne tsik nakarontó꞉ten ne 
kahéhtakon 
kerite?” 



Ne ión꞉kwe 
wahawenhá꞉se 
nó꞉niare “Enwá꞉ton 
kwak tsik niwahió꞉ten 
aetewá꞉iake tsi ní꞉ioht tsi kehrí꞉ton ne 
kahéhtakon; ók ne Rawenni꞉io wahén꞉ron, 
‘Nek khók thí꞉ken ne shátekahehtí꞉hen 
non nikéhrhite, Rawenni꞉io 
shonkenihró꞉ri ne tóhsa 
aiatiá꞉iake neʼthó kéhrite 
tánon kwáh tóhsa ó꞉ni nek 
khók ne iaiakeniié꞉na, tóka tho 

neniakení꞉iere eniakeníheie.’” 



Ók nó꞉niare 
waʼtioriwaʼserákwahse 
ne ión꞉kwe, 
“Iáh tó꞉kenske té꞉ken; 
iáh thahsíheie; asèkenh roterièn꞉tare ne 
Rawenni꞉io nó꞉nen entsà꞉iake, 
tentsatkahkwaríhsi, tánon tho 
nenseniiaʼtó꞉tenʼne tsi ní꞉ioht 
ne Rawenni꞉io, 
entsaterièn꞉taraʼne 
nahò꞉ten ne ioiánere ó꞉ni 
ne karihwáksen.” 



Káti nó꞉nen ne ión꞉kwe ontkáhtho tsi 
niiorontanehrákwaht, tánon ó꞉ni ónhte 
wáhi tsi niwahiákon naiòn꞉iake ne 
aʼohik, tánon onnonhtónnionhwe 
ónhte wáhi tsi niionehrákwaht 
naiakoʼnikonhrowáhna. Sók 
kiʼonhianiiontá꞉ko 
tánon ón꞉iake. 
Tánon ó꞉ni 
wahó꞉ianonte ne 
ró꞉ne, ók 
wahá꞉iake. 



Eʼthó꞉ne kwáh tenitsà꞉ron 
wathiatkakwarísi, tánon wahiáttoke 
tsi raotinéhonʼk khók thí꞉ken; iáh 
oʼthé꞉nen tehonatsherón꞉ni 
sók ne waniníkhonnion ne 
tionhnionwarontonhakówa 
onerahteʼshón꞉as 
watnikhánion 
tánon 
ne 

               wahiateniiontahtserónniaʼte 
               tánon ne wá꞉iaste.



Nok ne Roiá꞉ner 
Rawenni꞉io iahoná꞉ton ne rón꞉kwe 
tánon waʼhá꞉wenhase, “Kaʼnón꞉we ní꞉ses?” 
Tontaharihwaʼserá꞉ko, “Waʼkonwenná꞉ronke ne 
kahéhtakon, tánon ónkteronʼne, tiorí꞉wa tsi 
akenéhonʼk thí꞉ken tánon wakatashete.” 



Waʼhén꞉ron, “Ónhka iesahró꞉ri tsi 
sanéhoskonk thí꞉ken? Wahshá꞉iake kenh 
tsi niká꞉ien ne konhró꞉ri ne tóhsa ahsá꞉iake?” 



Eʼthó꞉ne ne Roiá꞉ner Rawenni꞉io wahrénhahse ne 
tsothonwí꞉sen, “Nontié꞉ren kí꞉ken tsi tho 
náhshiere?” Ne tsothonwí꞉sen waʼkén꞉ron, 
“Thí ó꞉niare waʼtewakeʼnikonhrakén꞉ni 
tsi waʼká꞉iake.”



Sók kiʼ ne Roiá꞉ner Rawenni꞉io 
wahohré꞉kwahte ne kahéhtakon ne 
Eden, tánon tenhatonhontsá꞉rihte ne 
tsi nón꞉we nithonwaiaʼténha. 



Wahoiaʼtínekenhwe ne rón꞉kwe; tánon 
eʼthó꞉ne tsi tkarahkwínekenʼs nonkwá꞉ti 
ne kahéhtakon tho nónwe 
nashakóʼteron ne niʼnikonhrare 
iotokentis, . . . 



. . . tánon ne iotsírote 
naʼshareʼkó꞉wa ne 
tewatkahrhateníhonhs ne 
nahiatenʼnikón꞉raren tsi 
nieiawé꞉non ne tsi kéhrhite 
ne ionhnheʼónwe.



Nón꞉wa ne Á꞉ton ó꞉nen shakoienté꞉ri ne ró꞉ne Eve, 
tánon onthá꞉wa naiowiraièn꞉taʼne roskenʼrakéhte 
waówiraièn꞉tane ók waʼkèn꞉ron, “Né tsi 
wahatié꞉nawaʼse né Roiá꞉ner roskenʼrakéhte 
onkewiraièn꞉taʼne.” Sók kí Cain 
   wahoná꞉tonhkwe. 



Ohnaʼkèn꞉ke shé꞉kon ó꞉ia roskenʼrakéhte 
saiowiraièn꞉taʼne né꞉ne Abel. Ne nenʼne 
wahaterihón꞉ten nahshakoʼnikonhraratié꞉sheke tánon 
ó꞉ni tahshakorihwáhshnieʼse teiotinaʼkarontón꞉á, ók ne 
Cain raiènthohskwe nenʼne. 



Shakáhewe wahaientwá꞉ko ne Cain tánon iahohaʼwíten 
ne Roiá꞉ner nonátsa iahá꞉wen ne Roiá꞉ner. Eʼthó꞉ne ne 
Abel tahoiaʼténhawe ne tontié꞉renhte 
wahotewiraièn꞉hahse 
teiotinaʼkarontón꞉a owí꞉ra wahoʼwéntho 
tánon né꞉ne kwáh ioʼwahráreʼsen 
iahá꞉wen ne Roiá꞉ner. 



Ne Roiá꞉ner kwáh í꞉ken tsi wahawerientí꞉io tánon 
wahaié꞉na ne Abel tsi nahó꞉tahtshe, nók ne Cain tsi 
nontahá꞉ieste ne Roiá꞉ner kwáh iáh tehokweniénhston. 
Kí ne Cain kwáh í꞉ken tsi wahoná꞉khwen, 
tánon wahatkonwaráksate 
tsi nahoná꞉khwen. 



Cain wahawénhahse ne iatatekén꞉ʼa Abel, “Ánion 
kahéntake niétene.” Tánon nó꞉nen kahéntake sí꞉neʼs, 
ne Cain iahotiaʼtón꞉ti ne iatateʼkén꞉ʼa Abel, 
tánon wahononʼwariá꞉kon. 



Eʼthó꞉ne ne Roiá꞉ner wahawénhahse ne Cain, “Kaʼne 
tsheʼkén꞉á Abel?” Waʼtharihwaʼserá꞉ko, “Iáh 
tewakaterièn꞉tare; í꞉i ken wakaterihwaièn꞉ni 
nahiiatenʼnikón꞉raren 
ne iatiaʼtatekénha?” 



Ethó꞉ne ne Cain é꞉ren wá꞉rehte tsi nón꞉we ní꞉res ne 
Roiá꞉ner, tánon thoʼnón꞉we ionsahathatiteron tsi 
tiohóntsaien ne konwanaʼtónhkhwa Nod, né꞉ne tsik 
karahkwí꞉nekens nokwáti ne Eden.



Ne Á꞉ton shé꞉kon nisakoienté꞉ri ne Ró꞉ne, tánon 
wahonákeratste ne roièn꞉ha Seth ronwaiats, asèken 
waʼké꞉nron, “Rawenni꞉io roiatarakwen 
nakerihwá꞉ke ó꞉ia raksáha ne 
taonsahonaktákwen ne Abel, tsioríhwa 
   ne Cain rononhwarhiakon.” 



Ne ken wakahá꞉wihte, ne Á꞉ton shé꞉kon shaʼté꞉kon 
tewenʼniáwe niiohserà꞉ke srónhnhékwe. Shé꞉kon ó꞉ia 
shohwiraientá꞉ʼon ne rotiskenʼrakéhte tánon 
tsonathonwí꞉sen. 



Nok tióhton tewenʼniáwe tánon áhsen niwáhsen 
shaʼtehaohseriiá꞉kon shahrénheie.



Nó꞉nen ne Roiá꞉ner wahatká꞉tho tsi
  nihonnonkweʼtahétkenʼs nonkwé꞉shon꞉ʼa ne tsi 
ionwentsá꞉te, tánon ó꞉ni kwáh 
thotikontáhkwen tsi 
nihatiʼnikonhrahétkenʼs. 



Ka꞉ti ne Roiá꞉ner wahénron, “Kwáh
  ensekheiarékwahte kíʼ onhkweʼshón꞉ʼa ne 
kheiaʼtíson, tánon ó꞉ni ne kárioʼs ó꞉ni 
notsitenokón꞉a ne tsi iówerare, ne tsi 
skataterihwáhstani tsi kheiaʼtíson.” 



Ók kiʼ ne Roiá꞉ner kwáh né꞉e rawerienʼtí꞉iohskwe 
tsi nokwá ne Noah rotenó꞉ronstonkwe né 
raohénton né Roiá꞉ner. Tanon ne Noah 
áhsen nihonekenteronʼtsheraièn꞉
        tahkwe, ne꞉ne Shem, 
   Ham, tanon 
   ne Japheth.



2 60

Aseken ne Niio tsini sakohnoronkȣahon
    nonkȣe, iah tatesakohnonhianiheki
     nʼenskat ok roȣiraien, asakaon tosa
      aiahiheie tsini iakon tiakaȣetakon
        raonhake, ok eken tanon neh
           aiakoientake ne raonhake
            aietsenri atsennonniat.



Romans 3:23 Kwáh onhkwetaʼkwékon iakoriwáneren tánon 
aíhnon nióre thónʼnes ne Rawenni꞉io rahononsthatserákon. 

Romans 6:23 Naohkarhiátsera ne kariwáneren neh꞉ne tsi 
nieʼhiotʼthahínon ne kenhéion; nók ne Rawenni꞉io kwáh iáh 

ohthènen tehakaráiens tsi tatʼkáwas neh ionʼnheónwe 
atónʼnhes, neh tsi ratikwékon ne Kerístos Ié꞉sos 

Sonkwaiáner.

Hebrews 9:27 Onhkwetaʼkwékon ónenk tsi énskak khók tsi 
enhiaiéheie, tánon eʼthò꞉ne ónen Rawenni꞉io 

teshakohiatórethe. 

Ephesians 2:8,9 Asèken nehne Rawenni꞉io rahoténrat tsi 
saniakénton teiahonkóthon ne tewetákwen. Iáh neh 

tehiorihonʼníʼon tsi nahisahiotén꞉en, nók ne tsi Rawení꞉io 
sakówis, neh káti ne tóhsa ónka ahiontatóharakwe.



Romans 10:9,10 Tóhkaʼ enseriwahnírate ne Ié꞉sos tsi 
Roiá꞉ner tánon entesétakwe ne Rawenni꞉io tsi 

sohkétskwen ne kenheiátʼne, ensehseniákenʼne. 

Neh tsi tionkwetákwen ne tionkwariwiʼiosténʼnis tsi 
natethewátereh ne Rawenni꞉io; ne tsi nitewariwahnírats 

neh tionkwaniakéntha. 

John 3:16,17 Aseken ne Niio tsini sakohnoronkȣahon 
nonkȣe, iah tatesakohnonhianiheki nʼenskat ok roȣiraien, 
asakaon tosa aiahiheie tsini iakon tiakaȣetakon raonhake, 

ok eken tanon neh aiakoientake ne raonhake aietsenri 
atsennonniat.

Aseken ne Niio, iah neh tethotoriaton ne Roienha tsi 
ionȣentsiate naiontkaronniate nonkȣe, neh tanon raniente 

naontonseke raonhake aietsenri atsennonniat.



1 John 5:11-13 Ne kíʼ ne kariwanirátʼtsera: Rawenni꞉io 
tesonkwáwi ne ionnheʼónwe atónnhets, tánon kíʼ 

natónnhets neh꞉ne ahoʼiatakweniʼiótsera ne Roiénha. 

Ónka kí꞉ken nikwékon ne Roiénha róien kíʼ natónnhets; 
ónka kí꞉ken ne iáh tenikwékon ne Rawenni꞉io Roiénha iáh 

kíʼ tehóhien natónnhets.

Í꞉se kíʼ iakwahiátonse neh꞉ne aihsewateriéntarake tsi 
sewáien ne ionnheʼónwe atónnhets—tsi nítsion ne 

tetsisewetákwen ne Rawenni꞉io Roiénha. 

